
Buaidh na Beurla agus na Fraingis  
air a’ Ghàidhlig
Thàinig Sasainn fo bhuaidh Normanach-Fhrangach an dèidh Blàr Hastings 
ann an 1066. Bha an cath eadar arm Normanach-Fhrangach Uilleim, 
Diùc Normandy agus arm Sasannach an Rìgh Angla-Shagsanaich, Harold 
Godwinson. Fhuair an t-arm Normanach buaidh air an arm Angla-
Shagsanach aig Hastings.

Thàinig na Normanaich o thùs à Normandy, sgìre an 
ceann a tuath na Frainge. 

An dèidh do na Normanaich buaidh fhaighinn air Sasainn, b’ e Fraingis 
cànan an riaghaltais agus a’ ghnìomhachais. Cho-mheasgaich na 
Normanaich Fraingis agus Seann Bheurla agus thug sin dhuinn Beurla an 
latha an-diugh.

Ghèill cainnt Normanach-Fhrangach ris  
a’ Bheurla am measg uaislean Shasainn,  
ach thug fiùdalachd ann an Alba  
Angla-Normanaich a-steach nuair a fhuair iad 
fearann bhon Chrùn airson seirbheis  
no obair a dhèanamh. 

B’ e Fraingis, agus cha b’ e Beurla,  
a bh’ aig na h-inimrichean seo.
 
Mar sin, fhuair Fraingis prìomhachas ann an cùirt rìoghail na h-Alba –  
cha robh gluasad dìreach ann bho Ghàidhlig gu Beurla.

SASAINN

An Fhrainc

Normandy

Tha fianais ann gun do mhair a’ Ghàidhlig tro na meadhan-
aoisean; na measg, ainmean Gàidhlig gan cleachdadh ann an 
sgrìobhainnean ann am meadhan agus ann an ceann a deas na 
h-Alba, agus oifigearan Gàidhlig a bhith ann fhathast, me, am 
brehon – am britheamh. 

Sguir a’ Ghàidhlig mar chainnt làitheil  
Meadhan na h-Alba eadar 1157 agus 1400. 

Chaidh Beurla a chleachdadh an toiseach airson sgrìobhainnean 
oifigeil san 12ra linn. Tha ainmean Gàidhlig a th’ air an clàradh 
ann an sgrìobhainnean oifigeil nan dearbhadh gun do mhair 
a’ Ghàidhlig am measg sluagh Galltachd na h-Alba agus san 
ear-thuath; tha clàran fearainn sgrìobhte sa Ghàidhlig ann an 
Leabhar Dhèir. 

An t-Eilean 
Sgitheanach ann 
an iar-thuath na 
h-Alba

Jedburgh, air a’ chrìch eadar  
Alba agus Sasainn


